
Колӧ, медым Коми Республикаса быд кага вермис ветлыны детсадйӧ
Коми Республикаса Юралысь Сергей Гапликов пуктіс татшӧм могсӧ регионса Веськӧдлан котыр водзын талунъя заседание дырйи, кӧні вӧчисны шӧракостса кывкӧртӧдъяс “Демография” национальнӧй проект збыльмӧдӧм серти.
Комиын 3-7 арӧса став челядь вермӧны ветлыны детсадйӧ, куим арӧсӧдз арлыда челядьысь – 91,71%. Тайӧ унджык Рытыв-Войвыв федеральнӧй кытшын (86,19%) да странаын (81,57%) шӧркодь петкӧдласъясысь.
Яслиӧ ветлысь став челядьлы вичмӧдӧма местаяссӧ республикаса 16 муниципалитетын. Сыктывкарын, Сыктывдін, Кӧрткерӧс да Кулӧмдін районъясын та вылын уджалӧны на.
Кӧрткерӧс районса Ыджыдвидз сиктын водзӧ лэптӧны 50 места вылӧ детсад, помалан кадколастыс – 2019 во пом.
Таво школаӧдз велӧдан Сыктывкарса учреждениеясын жыръяссӧ выльысь оборудуйтӧмӧн пыртасны 90 выль места. Нӧшта 50 места лӧсьӧдасны ньӧбӧм жыръяссӧ выльысь оборудуйтӧмӧн. Найӧс сетасны ясли группаӧ ветлысь челядьлы. Ас вылӧ уджалысьяслы частнӧй велӧдан организацияяс лицензируйтӧм вылӧ грантъяс сетӧмӧн лӧсьӧдасны 156 места.
Коми Республикаса Юралысь Сергей Гапликов тшӧктіс регионса Веськӧдлан котырлы видлавны быд боксянь, кыдзи позьӧ ӧдйӧджык збыльмӧдны тайӧ могсӧ. Вӧзйӧмъяссӧ колӧ сетны 2019 вося вӧльгым тӧлысь кежлӧ.

Детские сады должны быть доступны для всех малышей Республики Коми
Такую задачу поставил Глава Республики Коми Сергей Гапликов перед региональным Правительством на сегодняшнем заседании, в ходе которого были подведены промежуточные итоги реализации национального проекта «Демография».
В Коми все дети в возрасте от 3 до 7 лет имеют возможность посещать дошкольные учреждения. В возрасте до трёх лет местами в детских садах обеспечено 91,71 %, что выше средних показателей по Северо-Западному федеральному округу (86,19%) и по стране (81,57%) в целом.
100-процентный охват дошкольным образованием детей ясельного возраста обеспечен в 16 муниципалитетах республики. В Сыктывкаре, Сыктывдинском, Корткеросском и Усть-Куломском районы эта работа ещё ведётся.
Продолжается строительство детского сада на 50 мест в селе Большелуг Корткеросского района, срок завершения – конец 2019 года.
90 новых мест планируется ввести в этом году в дошкольных учреждениях Сыктывкара путём переоборудования существующих помещений. Ещё 50 мест для детей ясельной группы будут созданы путём переоборудования выкупленных помещений. Предоставление грантов субъектам предпринимательской деятельности на лицензирование частных образовательных организаций позволит создать 156 мест.
Глава Республики Коми Сергей Гапликов поручил Правительству региона рассмотреть комплексно все имеющиеся альтернативы по ускоренному решению данной задачи. Предложения должны быть представлены к ноябрю 2019 года. 

